
Govor  vršitelja  dužnosti
visokog  predstavnika  na
otvaranju  20.  Međunarodnog
sajma privrede u Brčkom

Veliko mi je zadovoljstvo ponovo doći na Međunarodni sajam
privrede u Brčkom i pridružiti se organizatorima i učesnicima
u obilježavanju 20. godišnjice ovog sajma.

 

Tokom protekle dvije decenije, ovaj sajam je postao mnogo više
od izložbe. On se etablirao kao važna ekonomska platforma koja
okuplja firme, poduzetnike, investitore i poslovne lidere iz
Brčko Distrikta, cijele Bosne i Hercegovine i šire regije.

Ove godine posebno ohrabruje činjenica da je Poslovni forum
postao  dio  programa.  Pozivam  sve  izlagače,  investitore  i
organizatore da iskoriste ove prilike za jačanje postojećih
partnerstava,  uspostavljanje  novih  veza  i  istraživanje
mogućnosti za buduću saradnju.

Podsticajno i predvidljivo poslovno okruženje od ključnog je
značaja za ekonomski rast. Stoga je važno da vlasti Brčko
Distrikta  nastave  raditi  na  uspostavljanju  sveobuhvatnog
okvira  podsticajnih  mjera  i  zakonskih  rješenja  te  na
unapređenju infrastrukture kako bi  se podržao realni sektor i
osigurali podsticaji za ekonomski razvoj.

Uvjeren sam da će Međunarodni sajam privrede u Brčkom i dalje
igrati važnu ulogu u ekonomskom razvoju Brčko Distrikta Bosne
i Hercegovine i u jačanju regionalne poslovne saradnje.

Manifestacije  poput  Međunarodnog  sajma  privrede  u  Brčkom
pokazuju šta se može postići kada javni sektor, privrednici i
investitori  rade  zajedno  i  stave  fokus  na  poduzetništvo,
inovacije, investicije i razvoj.

 

Organizatorima i svim učesnicima želim uspješan 20. sajam,
mnogo  produktivnih  sastanaka,  nova  partnerstva  i,  što  je
najvažnije, povećan obim trgovine i nove investicije od kojih
će koristi imati svi građani Brčkog.

 

Hvala vam.


